MAHRUG MILL-KUMITAT MADONNA TAL-KONSAGRAZZJONI
No. 115 Lulju 2018 JITQASSAM BLA HLAS

1. IlI-Hadd 1 u 15 ta’ Lulju 2018 fis-6.30p.m.
[I-Hadd 5 u 19 ta’ Awwissu 2018 fis-6.30p.m.
II-Hadd 2 ta’ Settembru 2018 fis-6.00p.m.
[I-Hadd 16 ta’ Settembru 2018 fil-5.30p.m.
II-Hadd 7 u 21 ta' Ottubru 2018 fil-5.00pm.

2. Dawk li qalghu xi grazzja huma mhegga 1i jiktbulna 1-grazzja u jaghtuna
kemm jistghu dettalji dwarha. Tinsewx tiktbu isimkom, l-indirizz u n-numru
tat-telefown. Grazzji minghajr isem shih, indirizz u numru tat-telefown
ma jigux ikkunsidrati. Jekk ma tkunux tridu li jidher isimkom fuq il-
fuljett dan ma jigix ippubblikat. Huwa mportanti li, kemm jista’ jkun, ittuna
¢-certifikat tat-tabib fejn jiccertifika I-fejqan taghkom.

NEWSPAPER POST VO/0236

3 Inheggu lill-qarrejja biex jimlew il-formola ta’ shubija fil-Moviment
Madonna tal-Konsagrazzjoni. Dawn il-formoli jistghu jittiehdu mill-Girgenti
stess jew billi tiktbu lis-Segretarja, Dr. Sylvana Spiteri, 6, Sqaq Nru. 2,
Triq il-Kbira, Siggiewi, SGW 1320 jew email fuq ourladyofconsecration(@
gmail.com.

4. Min hu nteressat li jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz
kif ukoll brochure b’informazzjoni generali dwar Guza u 1-Girgenti. Dawn
il-kotba u I-brochure jistghu jinkisbu jew mill-Girgenti jew billi tiktbu lis-
Segretarja fl-indirizz hawn fuq imsemmi.

5. Wiehed jista’ jakkwista wkoll santi bit-talba ta’ interéessjoni ta’ Guza
Mifsud (bil-Malti u bl-Ingliz) kif ukoll domni, keychains, u kuruni bix-
xbieha tal-Madonna tal-Konsagrazzjoni. Dawn jinkisbu mill-Girgenti jew
inkella minghand xi membru tal-Kumitat.

6. Kopji antiki ta’ dan il-fuljett jistghu jinqgraw minn fuq il-website.

7. L-indirizz tal-website tal-Moviment Madonna tal-Konsagrazzjoni huwa dan TNEJN U TIET]N’ SEN A F.IIFG]RGENTI

li gej: www.ourladyofconsecration.org
. Facebook: Madonna tal Konsagrazzjoni u Youtube: Guza Mifsud

DIKJARAZZJONI: I1-Bord Editorjali ta’ dan il-fuljett jiddikjara li,
bl-ebda mod, ma jrid jghaddi gudizzju fuq dak 1li hu soprannaturali

Tnejn u tletin sena ghaddew bhal holma. Bhalissa ged ingib quddiem
ghajnejja l-istatwa ghadha d-dar ta’ Guza, imbaghad fil-5 ta’ Mejju 1986
filghaxija titghabba fuq karozza fejn titwassal sa’ hdejn it-Troll. Minn hemm il
quddiem tintrefa’ fuq l-ispallejn minn uhud mill-hafna devoti li kienu prezenti.
11-Mulej biss jaf il-gid spiritwali 1i sar minn dakinhar sallum!

[I-Hadd 6 ta’ Mejju 2018 fakkarna dan l-anniversarju. Ghal darba ohra
ergajna tlajna din it-triq dejqa u mserpa nirrecitaw ir-ruzarju u nitolbu mhux

fil-fatti msemmija hawnhekk. Dan il-gudizzju jistennieh mill-Awtorita
tal-Knisja.

biss ghalina prezenti imma ghal dawk kollha 1i matul iz-zmien talbuna biex
nitolbu ghalihom u ghall-proxxmu kollu.

Mal-wasla tad-devoti quddiem I-istatwa tal-Madonna tkanta I-Innu lill-
Madonna, wara saret il-vizita lill-Madonna u ntqalet it-talba tal-Konsagrazzjoni
lill-Madonna.

KONSAGRAZZIONI TAIL-FARMIILIL _

Komplejna bit-talba tal-konsagrazzjoni tal-familji lill-Qalb ta' Gesu u ta' Marija.
Kien hemm familji li ghamlu I-konsagrazzjoni ghall-ewwel darba filwaqt li
ohrajn geddew il-konsagrazzjoni taghhom. Din it-talba li nghatat l-imprimatur
u n-nihil obstat mill-Kurja Maltija fit-28 ta' Jannar 2011, tghid hekk:

Qalb divina ta’ Gesu u qalb purissima ta’ Marija, ahna illum irridu
nikkonsagrawlek lilna nfusna u 1-familja taghna. Irridu li tkunu intom is-sidien
assoluti tal-familja taghna.

Qlub imgaddsa ta’ Gesu u Marija, l-aktar qlub qaddisa u mahbuba tal-Missier
Alla, saltnu fugna u fuq il-familja taghna bhala familja taghkom biss. Ehilsu
I-familja taghna mill-hazen u kull hsara tax-xitan u tal-bnedmin, harsuha u
iddefenduha dejjem... il-familja shiha u kull membru taghha.

Imlewna bil-barka u r-risq f’kull ghemil taghna. San Guzepp ta’ qalb l-aktar
safja, missier il-Familja Mqaddsa, kun int ukoll il-missier ta’ din il-familja
bhala I-familja tieghek kif kienet il-familja ta’ Nazaret.

Qlub imgaddsa ta’ Gesu u ta’ Marija, Zommu maghqudin maghkom lil din
il-familja taghna, biex kif ahna ikkonsagrati lilkom f’din I-art, inkunu ilkoll
familja wahda fis-sema, flimkien maghkom ghal dejjem ta’ dejjem. Ammen.

CERIMONJA T.

Il-laggha kompliet b'dik li nghidulha ¢-Cerimonja tal-qanpiena. Infakkar li
din i¢-cerimonja hija marbuta ma' grazzja spiritwali li nqalghet il-Girgenti.
Kien hemm persuna li kienet tidghi hafna u kienet ta' spiss titla' titlob hdejn
il-Madonna sabiex taqta' dan il-vizzju. Filfatt irnexxielha u tat xi flus lil Guza
sabiex hemmhekk titpogga ganpiena sabiex bl-ilsien taghha din il-qanpiena
tfahhar lil Alla u tpatti ghad-dagha li kienet taghmel hi b'ilsienha.

Guza kienet qaltilna 1i dwar dan talbet hafna lill-Madonna u tallega li
1-Madonna qaltilha sabiex il-qanpiena ssir u fkull laggha jindaqqu hames tokki:
tliet tokki ad unur is-Santissima Trinita, tokka ohra ad unur il-Madonna u tokka
ghad unur San Guzepp u I-qaddisin kollha. Dawn it-tokki jkunu akkumpanjati
b'talb ta' riparazzjoni ghad-dagha.

Ta' min jghid li din i¢-¢erimonja ma' ssirx biss fil-laggha ta' Mejju imma
fkull laggha organizzata fl-ewwel u t-tielet Hadd ta' kull xahar.

MESSAGG BLEFEN GUZA MIFSUD

Bhal kull sena imbaghad instema messagg ta' ftit minuti b'lehen Guza Mifsud.

"...il-Madonna qaltli, "F'dawk l-inhawi tal-Girgenti, jiena wkoll irrid li jkun
hemm I-ghuda tas-salib fejni prezenti, biex id-dinja tkun taf li dak gieghed fejni
bhala rahan ta' fidwa mhux biss ghal-gzejjer ta' Malta u Ghawdex taghkom
imma ghad-dinja kollha. Dana urijhomlom nhar ix-xahar ta' Mejju f'dik il-
laggha illi jekk Alla jrid jiena ha ngaghalek illi inti titla' ghaliex il-Mulej ha
jehinek u jaghtik sahhtek biex inti tkun tista' tipprezenta dan l-att hekk sabih li
ghandu jkun ghall-art taghkom, ghall-fidi tal-art ta' Malta u Ghawdex u ghall-
fidi tal-barra mill-art taghkom, rigward 1-Ewropa, l-univers tad-dinja u 'l bqija."
[1-Madonna qaltli, "Dan is-salib ghandu jservi mezz ta' paci biex jghaqqad
id-dinja kollha ma' Malta ghax jekk intom f'Malta turu l-vera qawwa tal-fidi
taghkom, minn Malta tista' tibda 1-pac¢i. Hejju ruhkom ghal hafna talb, dawk
li ma jistghux jaghmlu mortifikazzjoni jew penitenza ma jimpurtax, jitolbu
lill-Mule;j, jitolbu lill-qaddisin li hemm fis-sema biex dawna b'mod specjali
jghinukom ghall-bqija tal-pajjiz taghkom, rigward ghall-futur ta' Malta u
tal-bqgija tad-dinja biex dina l-paci tkun tista' tibda ssaltan minn artkom ghall-
artijiet ohra.

Issa inti dan is-salib itla' ipprezentah inti u ghidilhom li fejn din I-istatwa li
jiena pprezentajt sena ilu, il-Madonna fejnha trid ukoll li jkun hemm I-ghuda
tas-salib 1i fuqu ssammar Kristu Gesu ghas-salvazzjoni ta' l-umanita kollha
tad-dinja, ta' kemm kien hawn nies sa issa, tan-nofs, tal-prezent u ta' dawk
illi jridu jigu. U dan is-salib ...ipprezentah u ghid bih li dan is-salib irid igib
il-paci bhalma darba gabet il-paci Santa Elena, meta haffret ghal dawk it-tliet
slaleb u minnhom instab is-salib ta' Gesu u hekk ha jigri fMalta taghkom,
f'din in-naqra art taghkom zghira kemm hi Zzghira, imma tant hija prezzjuza
quddiem Alla. Ghalhekk Alla jrid u ged jahseb hafna ghall-pac¢i f'nofskom
ghax mill-art taghkom trid tibda ssaltan il-pa¢i. Alla jridha 1-pa¢i, issa dana
li jiddependi minn nies li huma ta' rieda hafna tajba u mill bqija li huma ta'
rieda hekk hazina."

Din il-laqgha kienet animata b'kant marjan mit-Tenur Charles Vella Zarb
akkumpanjat fuq l-orgni mis-Sinjura Rose Piccinino.

TAILIBA
Sinjur Alla tal-Ezer¢iti ixhet il-harsa tieghek fuqi, twarrabx idejk minni u
zommni dejjem marbut/a mal-volonta mgaddsa tieghek.
Mulej, nadurak, imbierkek u nfahhrek u filwaqt li nizzik hajr tad-doni u
l-grazzji li inti tajt lil Guza Mifsud, nitolbok sabiex bl-inter¢essjoni taghha u
ta” Ommi Marija Santissima, taqlaghli din il-grazzja li tant nixtieq. Ammen.




WARA LI SAR BNIEDEM SAR HOBZ..

L-Adorazzjoni Ewkaristika tat-3 ta’ Gunju 2018 kienet immexxija minn Patri
Angelo Mamo, Dumnikan. Huwa qal hekk, "F’isem il-Madonna u f’isem
San Guzepp nixtieq li nghidilkom grazzi li gejtu hawn. Jiena cert li 1-Familja
Divina, Gesu, Marija u Guzeppi qed jiehdu gost bikom illum u kull darba li
tigu hawn u jghidulkom grazzi...

[lum kif tafu ni¢éelebraw il-festa tal-Gisem u d-Demm ta’ Kristu fl-
Ewkaristija. Huwa t-tieni l-akbar misteru taghna. L-ewwel misteru huwa
t-Trinita Qaddisa, Alla wiehed fi tliet persuni, u llum naraw kif it-Tieni Persuna,
I-Iben ta’ Alla, mhux biss sar bniedem imma wara li sar bniedem sar hobz
biex ahna nkunu nistghu nersqu lejh u niekluh. Ghadna kemm smajna I-kant
sabih tal-Panis Angelicus. Fi ftit kliem dan il-kant jghid hekk: I-ikel tal-angli
sar ikel tal-bniedem. Ikompli jghid li dan I-ikel huwa tant kbir li kulhadd
jista’ jiehdu. Dan il-hobz li hu Gesu kulhadd jista’ jiehdu, il-fgir u s-sinjur,
l-gharef u dak 1i hu bla skola.

[lum forsi aktar mis-soltu tajjeb li nirriflettu ftit illi hawn quddiemna ma’
ghandnix bi¢éa hobz imma ghandna lil Gest haj. Ahna ma narawhx lil Gesu
imma nemmnu. Ghalhekk I-Ewkaristija hija att ta’ fidi. Gesu kemm-il darba
fl-iskrittura, fil-vangelu jghidilna, “Jien ha naghtikom gismi u demmi bhala ikel
u xorb.” Imbaghad fl-ahhar ¢ena qabel miet galilna kif se jaghtihulna meta
biddel il-hobz u Il-inbid f’gismu u demmu u qal lill-Appostli, “Aghmlu dan
b’tifkira tieghi.” San Pawl jibga’ jghid, “kull darba li nieklu I-hobz maqsum
fl-Ewkaristija nkunu qged nieklu l-gisem u d-demm ta’ Kristu.” Ahna dan
nemmnuh, u dan huwa l-kobor taghna, il-kobor li ahna mhux biss nistghu
noqoghdu quddiem Alla imma nistghu anki nikluh. U kif l-ikel li nieklu ahna
jsir ahna, ahna nikbru minhabba li nieklu u nixorbu, hekk ukoll meta nir¢ievu
I-Ewkaristija bid-devozzjoni nkunu geghdin nikbru spiritwalment.

Ghalhekk issa naghmlu mument ta’ skiet, I-ewwel nett halli nirringrazzjaw
lill-Mulej li tbaxxa tant li barra li sar bniedem sar hobz ghalina. It-tieni
nitolbuh lill-Mulej il-grazzja 1i ahna nemmnu aktar profondament fiH. It-
tielet kif fakkarna 1-Papa dalghodu, hemm bzonn li I-Ewkaristija tkun sharing,
1-Ewkaristija mhux ghalija biss imma biex wara li nirceviha jien nagsam dak
li nir¢ievi mal-ohrajn. U ghax sharing, il-hobz tal-angli sar il-hobz taghna
biex nagsmuh mal-ohrajn."

Wara din I-introduzzjoni intqal ir-ruzarju u Patri Mamo ghamel meditazzjoni
qasira fuq kull misteru:

Meta Sidna Gesu Kristu ghamel l-orazzjoni fl-Ort u ghereq l-gharaq tad-

demm: Ejja nimmaginaw issa lil Gesu, wara li tana I-Ewkaristija, wara li hasel
sagajn l-appostli, mar jitlob fil-gnien, talab lill-Appostli biex jitolbu ftit mieghu,

imma huma raqdu. U Gesu kien qged jara l-ahhar mumenti gabel ma jibda
l-passjoni tieghu. Kien tant kiefer dan il-mument li Gesu sa talab lill-Missier,
“Missier, jekk jista’ jkun thallinix inbati din it-tbatija, kbira wisq, imma nafda
ruhi f’idejk.” Ahna kapaci nafdaw lilna nfusna f’idejn Alla? Imbaghad Gesu
qal lill-Apostli, “M’intomx kapaci toqoghdu siegha titolbu mieghi?” Kemm
minuti nghaddu ahna ma Gesu, kemm sieghat nghaddu ma’ Gesu?

Meta Sidna Gesui Kristu kien marbut mal-kolonna u fragellat: Kemm hu
iebes li tkun tixtieq taghmel xi haga u ma tistax, tkun marbut. Gesu marbut,
ma jistax langas jicéaqlaq u llum Gesu ghadu marbut fil-persuna umana. Naraw
ftit illum kemm hawn nies li ma jistghux ji¢¢aqalqu, kemm hawn nies 1i huma
morda gos-sodda, kemm hawn nies li ma jistghux ji¢ccaqalqu ghax qeghdin
il-habs. Kemm hawn nies ma jistghux ji¢¢aqilqu ghax jekk jifthu halghom
jippersegwitawhom. Kemm hawn nies li ma jistghux jitkellmu minhabba
1-bullying 1i hawn bhalissa, kemm hawn nies li huma ppersegwitati minhabba
r-religjon taghhom, mhux biss qeghdin jorbtuhom u jsawtuhom imma sahansitra
jogtluhom. Ahna kif geghdin nittrattawhom lil dawn in-nies? Gesu qalilna li
kullma naghmlu mal-bnedmin inkunu qeghdin naghmluh mieghu. Ejjanaghmlu
proponiment maghna nfusna li bhala konkluzjoni ghal dan il-misteru nippruvaw
nghinu lil xi hadd, kultant imqar dagsxejn ta’ kelma, imqar naraw xi persuna
li ma tistax ticcaqlaq ghax anzjana, qeghda fid-dar wahedha, abbandunata,
nies qeghdin fil-homes u hadd ma jmur jarahom. Jalla jkollna grazzja li ahna
lil dawn in-nies immorru nghinuhom, inkunu verament ged nghinu lil Kristu.

Meta Sidna Gesu Kristu kien inkurunat bix-xewk: Sikwit naraw nies li ged
jigu nkurunati, fil-konkorsi 1i jsiru, Miss hekk u Miss hekk u Mr. hekk u Mr.
hekk u jpoggulhom kuruna fuq rashom u faxxa. Lil Gesu flok faxxa nezzghulu
hwejjgu, flok kuruna tad-deheb tawh kuruna tax-xewk. Tghid jien qed inkun
kompli¢i 1i nwegga’ lill-Mulej billi nnezzghu mill-identita tieghu meta jien
nabbuza minn xi hadd? Meta jiena ma nhallasx lil dawk li jiddependu minni
kif jixraq, meta jiena ma naghmilx xogholi kif suppost naghmlu, inkun ged
nisraq l-identita ta’ Gesu ghax jiena nghid li jien kattoliku u naghmel dawn
l-affarijiet hziena kollha. Imbaghad ahna llum flok kuruna naghtu medalja,
medalja ghall-isports... Lili bhala Patri Ang, bhala nisrani, bhala Dumnikan,
x’midalja ha jaghtini 1-Mulej? Tghid jien jisthoqqli xi midalja? San Pawl
jghid, “thabtu mhux ghall-midalja jew ghall-kuruna li tosfor imma ghall-premju
li jaghtina Alla u jibga’ ghal dejjem.”

Meta Sidna Gesu Kristu kien mghobbi s-salib minghand Pilatu sal-
Kalvarju: Gesu gie mghobbi s-salib li ma kienx tieghu, ingustament. Naraw
illi Pilatu stess jghid 1i ma sab xejn hazin fih imma xorta baghtu ghal qtil,
naraw lil Gesu jaqa’ kemme-il darba ghax ma felahx. Minn jaf kemm-il darba



jiena nimbuttah lil Gesu biex jaqa’ - bl-agir tieghi, bil-mod kif jiena nghix,
ikun ged naghtih gambetta lil Gesu halli jaga’. Kien hemm il-Veronika li
xxottatlu wi¢¢u, kien hemm dawk in-nisa li bkewh imma ma ghamlu xejn,
kien hemm Xmun i¢-Cirinew 1i ha fuqu s-salib, kien hemm affarijiet ohra.
Kemm hawn nies li forsi ahna nistghu nghinuhom ftit biex ma jaqghux u jekk
jaqghu jkunu jistghu jqumu u jibqghu mexjin. Nitolbu lil Gesu li ahna
nkunu bhal dawn in-nies kollha li ghenu lil Gesu, li ahna nkunu ¢-Cirinew,
li nghinu lil xi hadd jerfa’ s-salib tieghu ta’ mard, ta’ nuqqas ta’ mhabba, ta’
mibgheda li gqed isofru, li ahna nkunu bhal dik il-mara li xxuttatlu d-demm u
l-gharaq tieghu, inkunu bhal dawk in-nisa li akkumpanjawh u nuruh li qeghdin
hemm biex nagsmu mieghu t-tbatija.

Meta Sidna Gesu Kristu kien mislub fuq is-salib u wara tliet sieghat
tal-agunija miet: Kulhadd kien ged jistenna li dan Gesu kien ha jsalva lill-
poplu imma minflok narawh imsallab. Kienet verament telfa ta’ Gesu li halla
li jissallab? Kieku Gest ma mietx kien jurina li ma jhobbnix sal-ahhar ghax
Hu qal, “mhemmx imhabba akbar milli wiched jaghti hajtu ghal haddiehor”.
Ghalhekk Gesu aécettta 1i jmut biex jaghtina prova li hu jhobbna sal-ahhar.
Imma hu ried imut biex imbaghad iqum mill-mewt. Huwa l-akbar miraklu li
Gesu seta jaghmel, igajjem lilu nnifsu mill-mewt. Ghalina l-importanti li naraw
lil Gesu fuq is-salib mhux biex nghidu miskin kemm bata imma biex naraw
jien inhiex inkun kompliéi fit-tbatija tieghu. It-tieni biex niftakar kemm Gesu
habbni. Jiena x’ghamilt? Kif qalilna I-Papa llum stess illi fl-Ewkaristija Gesu
jaghtina kollox u ahna naghtuh ftit jew xejn. Fuq is-salib l-istess Gesu jurina li
tana kollox sahansitra lil ommu. L-Ewkaristija hija it-tigdid, il-kontinwazzjoni
tal-mewt u l-qawmien ta’ Gest. Ghalhekk I-Ewkaristija hija haga attwali, Gesu
gieghed rejalment prezenti hawn b’gismu, b’demmu, bid-divinita tieghu. Ejjew
naraw Gesu kemm habbna u x’nista’ naghmel jien biex inhobbu.

Pero bhala l-gheluq ta’ din il-meditazzjoni taghna nixtieq li nippruvaw
niftakru mqar kelma minn dak kollu 1i sar illejla hawnhekk, kollox jista’
jwasslilna messagg tal-Mulej: il-kant, ir-ruzarju, it-talb, il-litanija. Ma nhallux
din il-lejla tghaddi issa bla ma jibqa’ xejn, nitilqu minn hawn u spi¢c¢a kollox,
alla jhares ikun hekk. Nixtieq jiena wkoll, u dan ged nghidu ghalija wkoll, li
ahna nharsu lejn id-dinja, lejn Malta taghna kif ged tispicca. Ftit ilu smajna
l-murtali, il-murtali x’ifissru? Tghid Gesu ha aktar gost bil-murtali milli minna
li geghdin hawn madwaru? X’ifissru l-murtali, x’ifissru hafna mill-festi li
naghmlu? Jekk ma hemmx Alla fihom, ikunu bhalma qgalilna San Pawl, bhal
ganpiena li ddoqq, bi¢¢a landa li ddoqq u ma taghmel xejn. Jalla ahna nibdew
nirriflettu fuq dak li naghmlu. Ahna nafu li Malta geghda tispic¢a ghax ged
inkeccuh lil Alla. La nkec¢eu lil Alla flok I-imhabba geghda tikber il-mibeghda.

Basta naraw kemm qed jizdied il-kliem li joffendi, kliem ta’ mibeghda, fuq il-
gazzetti, fuq ir-radio, fuq it-television, fuq il-Facebook, kemm hawn kliem ta’
mibeghda. Nistghu ma nagblux, alla jhares kulhadd jagbel, imma I-mibeghda
le, il-mibeghda aktar qed tifridna minn xulxin u minn Alla, il-mibgheda gejja
mix-xitan, hadd hlief ix-xitan ma jizra fina kliem ta’ mibeghda u dan ifisser
li ahna kif gal Gest, min mhux mieghi hu kontra tieghi. Kif qed jghid Gesu,
jekk innehhu lil Alla bilfors ged indahhlu lix-xitan minfloku, il-qalb taghna
ma tistax tibqa’ vojta, jew ha nimlewha b’Alla jew bix-xitan, il-konsegwenzi
huma kbar hafna.

Kemm nixtieq nispi¢¢a din ir-riflessjoni b’innu antik imma sabih ferm. Ser
naqra strofa u mbaghad inkantaw strofa wahda:
'Ghidtilna kelma Gesu bin Alla
Ahna emminieha ghax ghidtha Int:
"Kulu dan gismi, dan demmi ixorbu,"
U l-angli staghgbet kemm ic¢¢ekkint
Deh wettaq int Marija, il-fehema fit-twemmin
Ghax ahna rridu lil Gesu Ibnek isaltan dejjem fost il-Maltin.'
Veru li 1-Maltin iridu li Gesu isaltan fughom? Il-knejjes ged jizvujtaw, id-
dagha qged jikber, il-mibeghda qed tikber."

Il-laqgha spiccat bil-barka sagramentali.

AVVIZI

L-ASSEMBLEA GENERALI

Fil-laqgha tas-16 ta’ Settembru 2018, fil-Girgenti ser issir 1-Assemblea
Generali biex tahtar Kumitat gdid ghas-snin 2018 - 2021.

Ghaldaqgstant, dawk 1i jhossu li jistghu b’dedikazzjoni jahdmu bhala
membri tal-Kumitat, ghall-gid tal-Moviment tal-Madonna tal-Konsagrazzjoni,
ghandhom jipprezentaw ruhhom bhala kandidati. Dawk interessati ghandhom
jikkuntattjaw lis-Segretarja jew lil xi membru iehor tal-Kumitat sabiex jimlew
il-formoli necessarji li ssussegwentament jigu approvati mill-Kumitat skont
I-Istatut. Dawn l-applikazzjonijiet ghandhom jaslu ghand il-Kumitat mhux
aktar tard mill-31 ta’ Awwissu 2018.

Sylvana Spiteri LL.D

L-ANNIVERSARJU MILL-MEWT TA’ GUZA MIFSUD
Fl-okkazjoni tat-tnejn u ghoxrin-il anniversarju mill-mewt ta’ Guza Mifsud,

ser tigi celebrata quddiesa ghar-ruhha fil-Knisja Arcipretali tas-Siggiewi it-

Tnejn 29 ta’ Ottubru 2018 fis-6.30p.m. Nappella sabiex nattendu bi hgarna.

